
ვიზიარებთ ქალბატონ ნათია ნოღაიდელის კომენტარს და დამატებით აღვნიშნავთ, რომ სახელმწიფო სასერტიფიკაციო გამოცდებზე გამოყენებული ტესტ-კითხვარების განახლება დაიწყო 2013 წლიდან, 43 საექიმო სპეციალობაში. თითოეული სპეციალობის მიხედვით, შემუშავებულია ტესტების ,,დაფარული“ (არასაჯარო) ვარიანტი. დღეისათვის, საგამოცდო ბილეთებში კითხვების 25% (50 ტესტი) გათვალისწინებულია არასაჯარო პაკეტიდან. ტესტ-კითხვარების განახლება მიმდინარეობს პერმანენტულად (დღეისათვის წარმოდგენილია 200 განახლებული ტესტი, სპეციალობაში „უროლოგია“). 
[bookmark: _GoBack]ასევე, ვიზიარებთ ბატონ დავით მეტრეველის შეფასებას, ტესტებთან დაკავშირებით. რაც შეეხება ტესტებში არსებულ ტექნიკურ ხარვეზს, პასუხის სწორ ვარიანტთან მიმართებაში, მსგავსი ხასიათის შემთხვევები იშვიათია და საგამოცდო პროცესის მიმდინარეობის დროს, მათი იდენტიფიცირებისას, ხდება კორექტირება, ან ხარვეზიანი ტესტის საგამოცდო ვერსიიდან ამოღება. მაძიებლის მიერ სააპელაციო განაცხადში აღნიშნული ხარვეზის დაფიქსირების შემთხვევაში, საგამოცდო კომისიის მიერ გადაწყვეტილება მიიღება მაძიებლის სასარგებლოდ. 
ირაკლი კიწმარიშვილს, სპეციალობაში „ორთოპედიული სტომატოლოგია“, სასერტიფიკაციო გამოცდა ჩაბარებული აქვს 2012 წლის საშემოდგომო სესიაზე და მიღებული აქვს შეფასება - 81,5% (163 ქულა).  საინტერესოა, რის საფუძველზე მოხდა მისი რესპოდენტად შერჩევა, როდესაც მას გამოცდა ჩაბარებული აქვს ტესტების განახლებამდე და გამოცდის პროცედურასთან მიმართებაში არც თუ ობიექტურ კომენტარს აკეთებს. 



